
  Na osnovu člana 18. Statuta općine Jablanica (Slažbeni glasnik općine Jablanica broj: 2/09, 8/16 
i 2/20 ), člana 33. a u vezi sa članom 29. Pravilnika o uslovima, načinu, postupku i kriterijima za pružanje 
pomoći u rješavanju stambenih pitanja porodica poginulih,umrlih i nestalih branilaca-branitelja i boračkih 
populacija («Sl. glasnik općine Jablanica», br.3/20), a u skladu sa Rang listama porodica šehida-poginulih, 
nestalih i umrlih boraca-branitelja; ratnih vojnih invalida i demobilisanih boraca, Općinsko vijeće Jablanica na 
21. sjednici održanoj 29.09.2022. godine  donijelo je

ODLUKU
o raspodjeli sredstava za rješavanje stambenih potreba  boračkih populacija

 Član 1.
	 Pripadnicima	boračkih	populacija	dodjeljuju	se	sredstva	kao	pomoć	u	rješavanju	stambenih	potreba	
pripadnika	boračkih	populacija	u		2022.	godini	u	ukupnom	iznosu	od	30.000,00	KM	i	to	kako	slijedi:

 Porodice šehida-poginulih, nestalih i umrlih boraca-branitelja 8.000,00 KM:

•	 1	kredit	od		5.000,00	KM
•	 1	kredit	od		3.000,00	KM

R.broj Prezime i ime Namjena Iznos

1. Bajramović	Samir Sanacija	stana	 					3.000,00	KM

							2.	 Begić	Irnes Sanacija	kuće 				5.000,00	KM

 Obzirom da od strane ratnih vojnih invalida nije bilo podnesenih zahtjeva to se neraspoređena sredstva 
u iznosu od 9.000,00 KM zbog teških stambenih prilika aplikanata iz reda porodica šehida raspoređuju tako da 
se 2.000,00 KM prebacuju za porodice šehida, dok se 7.000,00 KM prebacuje u kategoriju demobilisani borci.

2. Demobilisani borci, 22.000,00 KM od toga:
•	  1 kredit od  6.000,00  KM
•	  1 kredit od  5.000,00 KM
•	  1 kredit od  4.000,00 KM
•	  2 kredita od po 3.000,00 KM
•	  1 kredit od 1.000,00 KM  

R.broj Prezime i ime Namjena Iznos

1. Ivković	Edin Izgradnja		kuće 6.000,00	KM

2. Klepo	Šemsudin Sanacija	kuće 1.000,00	KM

3. Đelmo	Senad Sanacija	kuće 5.000,00	KM

4. Đelmo	Mustafa Sanacija	stana 3.000,00	KM

5.	 Drežnjak	Almina Kupovina	stana 3.000,00	KM

6. Šukman	Alica Sanacija	kuće 4.000,00	KM

Član 2.
	 Pojedinačni	iznosi	sredstava	iz	člana	1.	dodjeljuju	se	korisniku	sredstava	kao	kreditna	i	bespovratna	
u	omjeru	70%:30%	pojedinačno	dodjeljenih	sredstava.

Član 3.
 Odluka	stupa	na	snagu	danom	objavljivljanja	u	Službenom	glasniku	općine	Jablanica.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-2/22-21
Jablanica, 28.09.2022.g

***

Na osnovu člana 18. Statuta Općine Jablanica (Službeni glasnik Općine Jablanica broj:2/09, 8/16 i 
2/20), člana 22. Odluke o izvršenju Budžeta – Proračuna Općine Jablanica za 2022. godinu, (Službeni glasnik 
općine Jablanica broj 10/21), člana 38. Odluke o sportu općine Jablanica (Službeni glasnik općine Jablanica 
broj: 4/17) i člana 2. Pravilnika o kriterijima za sufinansiranje javnog interesa u oblasti sporta iz Budžeta općine 
Jablanica (Službeni glasnik Općine Jablanica broj: 5/22), Općinsko vijeće na svojoj 21.sjednici, održanoj dana 
29.09.2022.godine, donijelo je

ODLUKU
 o privremenom finansiranju sporta u općini Jablanica do kraja budžetske 2022. godine

Član 1.
Ovom Odlukom utvrđuju se uslovi i način finansiranja sporta na području Općine Jablanica, do kraja 

budžetske 2022. godine. 

Član 2.
Sredstva iz člana 1. ove Odluke obezbjeđena su u Budžetu - Proračunu Općine Jablanica za 2022. 

godinu na poziciji Tekući transferi neprofitnim organizacijama-Transfer za sport.

Član 3.
Sredstva za sportske klubove/udruženja će se doznačavati u dvije mjesečne doznake, u skladu sa 

odredbama važećeg Pravilnika o kriterijima za sufinansiranje javnog interesa u oblasti sporta, na način:
- prva doznaka do kraja mjeseca oktobra 2022. godine  i 
- druga doznaka do kraja 2022. godine, a nakon što prva  doznaka  bude opravdana kod nadležne 

općinske službe.

Pravo na raspodjelu imaju sljedeća udruženja građana:

 R/b Naziv kluba/
organizacije

Iznos sredstava koji pripadaju 
klubu-organizaciji po 

projekciji iz ranijih godina 
(KM)

Iznos sredstava koji pripada 
klubu-organizaciji u 2022., 1/8 

godišnjeg iznosa
(KM)

1 2 3 4
FK “TURBINA”
JABLANICA 13.976,70 6.988,35

RK “TURBINA”
JABLANICA 6.239,20 3.119,60

KK “TURBINA”
JABLANICA 6.344,00 3.172,00

OK “TURBINA”
JABLANICA 2.078,40 1.039,20

STK “HASSPIN”
JABLANICA 1.366,30 683,15

MNK “PIONIR”
JABLANICA 2.841,30 1.420,65

PSD “VILINAC”
JABLANICA 473,60 236,80

PD “PLASA”
JABLANICA 473,60 236,80

PD “PRENJ-
GLOGOŠNICA 1979” 473,60 236,80

RONILAČKI KLUB 
“JABLANICA” 483,60 241,80

TAVLA KLUB 
“JABLANICA” 307,20 153,60

KK “GAZIJA” 
JABLANICA 769,40 384,70

USRI JABLANICA 624,00 312,00
KDT”SIDRO”
OSTROŽAC 516,40 258,20

SK “CENTAR”
JABLANICA 32,20 16,10

ŠK “NERETVA”
JABLANICA 155,40 77,70

KES “4SEASONS”
JABLANICA 230,13 115,065

MNK FUTSAL 
“NERETVA”
JABLANICA

1.773,70 886,85

                                                                                
Član 4.

Raspodjela sredstava po ovoj Odluci utvrđena je na osnovu Odluka Općinskog vijeća o finansiranju 
sporta u općini Jablanica u 2021. godini.

  
Član 5.

 Iz sredstva u Budžetu - Proračunu Općine Jablanica za 2022. godinu na poziciji Tekući transferi 
neprofitnim organizacijama-Transfer za sport, u iznosu od 6.000,00 KM će se uplaćivati na sljedeći način, i to: 
a) zakupnina dvorane za klubove .................................................................................. 3.250,00 KM
b) troškovi ljekarskih pregleda  ..................................................................................... 1.625,00 KM
c) sredstva rezervi (za nepredviđene troškove ) u 2022. godini .....................................1.125,00 KM

Sredstva predviđena za zakupninu dvorane i ljekarske preglede uplaćivati će se davaocima usluga po 
zaključenim posebnim sporazumima izvršioca usluga sa općinom Jablanica, a sredstva rezervi (za nepredviđene 
troškove ) u skladu sa posebnim zaključkom Općinskog načelnika.

 
Član 6.

Zadužuju se Služba za opću upravu, društvene djelatnosti, boračko-invalidsku zaštitu, socijalna  
pitanja i zajedničke poslove i Služba za lokalni ekonomski razvoj i investicije, finansije i trezor za realizaciju 
i praćenje utroška sredstava transfera odobrenog za sport, a prema Pravilniku o kriterijima za sufinansiranje 
javnog interesa u oblasti sporta iz Budžeta- Proračuna Općine Jablanica („Službeni glasnik Općine Jablanica“, 
broj: 9/19 i 13/19).

Član 7.
Ova Odluka stupa na snagu danom objavljivanja u „Službenom glasniku Općine Jablanica“.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-3/22-21
Jablanica, 28.09.2022.g

***

Na osnovu člana 13. Zakona o principima lokalne samouprave u FBiH ( Sl. novine FBiH br. 49/06 
i 51/09) i člana 18. Statuta općine Jablanica («Službeni glasnik Općine Jablanica» broj:2/09, 8/16 i 2/20), 
Općinsko vijeće Općine Jablanica na 21. sjednici održanoj dana 29.09.2022.godine,  donijelo je

ODLUKU
o usvajanju Vizije razvoja mjesnih zajednica Općine Jablanica

Član 1.
Usvaja se Vizija razvoja mjesnih zajednica Općine Jablanica.

Član 2.
Sastavni dio ove Odluke je Vizija razvoja mjesnih zajednica Općine Jablanica.

Član 3.
Ova Odluka stupa na snagu danom objavljivanja u  “Službenom glasniku općine Jablanica”.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-4/22-21
Jablanica, 28.09.2022.g

***

VIZIJA RAZVOJA MJESNIH ZAJEDNICA 
OPĆINE JABLANICA 

1. Vizija razvoja mjesnih zajednica Općine Jablanica (u daljem tekstu: Vizija) temelji se na sljedećim 
principima:
•	 Reprezentativnosti – kao principa koji podrazumijeva da u izboru organa mjesnih zajednica 

treba obezbijediti učešće što većeg broja različitih kategorija stanovništva kako bi se postigla 
njihova proporcionalnost zastupanja i rada, naročito vodeći računa o mladima, ženama i socijalno 
isključenim kategorijama.

•	 Odgovornosti – kao principa koji podrazumijeva da mjesna zajednica mora biti odgovorna prema 
svojim građanima, ali i prema lokalnim vlastima. Legitimno izabrani predstavnici mjesnih zajednica 
trebaju odgovorno vršiti funkcije koje su im dodijeljene.

•	 Inkluzivnosti – kao principa kojim se podstiče uključenost svih građana u rad i aktivnosti mjesnih 
zajednica, naročito žena, mladih i socijalno isključenih grupa.

•	 Koordinacije – kao principa koji podrazumijeva unapređenje koordinacije, komunikacije i 
međusobne saradnje između mjesnih zajednica i organa lokalne vlasti kao i između mjesnih 
zajednica i građana i ostalih aktera od značaja za razvoj mjesne zajednice kao što su organizacije 
civilnog društva, komunalna preduzeća, lokalne javne institucije, ne ograničavajući se na navedeno.

•	 Transparentnosti – kao principa koji podrazumijeva otvorenost za javnost i dostupnost informacija 
vezanih za rad mjesnih zajednica uključujući i informacije o načinu i izvorima finansiranja mjesnih 
zajednica.

•	 Profesionalizacije i osposobljenosti predstavnika mjesnih zajednica – kao principa koji 
podrazumijeva povećanje nivoa profesionalizacije i osposobljenosti predstavnika mjesnih zajednica 
kroz kontinuiranu edukaciju i obuku, te osiguravanje prenosa stečenog znanja i iskustava na sve 
buduće predstavnike mjesnih zajednica.

•	 Nezavisnosti i depolitizacije – kao principa kojim se nastoji omogućiti nezavisno i depolitizovano 
funkcionisanje mjesnih zajednica, kao predstavnika zajednice i građana i građanki u poslovnima 
zastupanja njihovih interesa kroz nezavisno  donošenje odluka u skladu sa zakonom i statutom. 

•	 Demokratskog odlučivanja i participativnosti – kao principa koji će  osigurati demokratsko 
pravo na učešće u odlučivanju kao i pravo da građani i građanke imaju pravo da biraju i budu birani 
na pozicije koje obavljaju u strukturama uspostavljenih tijela mjesne zajednice. 

2. Vizija razvoja mjesnih zajednica Općine Jablanica sprovodiće se kroz četiri modela mjesne zajednice:

•	 Mjesna zajednica kao prostor za zagovaranje i pristup upravi;
•	 Mjesna zajednica kao mjesto za pružanje usluga stanovništvu;
•	 Mjesna zajednica kao društveni centar;
•	 Mjesna zajednica kao prostor za učešće građana u odlučivanju.

3. Vizija razvoja mjesnih zajednica kroz model Mjesna zajednica kao prostor za zagovaranje i pristup 
upravi sprovodiće se kroz sljedeće identifikovane funkcionalne oblasti:
•	 Afirmacija značaja i uloge mjesne zajednice kroz jačanje njenih struktura i iniciranje zagovaračkih 

akcija prema upravi i drugim institucijama i ustanovama;
•	 Utvrđivanje učinkovitih metoda i procedura za efikasnu komunikaciju između Općine i mjesnih 

zajednica;
•	 Podizanje svijesti o potrebi većeg učešće žena u stukturama mjesnih zajednica i akcijama koje 

mjesna zajednica vodi u svrhu osiguravanja kvalitetnijeg života za sve na području mjesne 
zajednice;

•	 Aktivniju uloga savjeta mjesnih zajednica u animiranju građana da uzmu aktivno učešće u javnim 
raspravama vezanim za budžet, strategije,  urbanističko-planske dokumente, izmjene statuta, kao 
i u drugim pitanjima od značaja i interesa za građane  u mjesnim zajednicama.

4. Vizija razvoja mjesnih zajednica kroz model Mjesna zajednica kao mjesto za pružanje usluga 
stanovništvu sprovodiće se kroz sljedeće identifikovane funkcionalne oblasti:
•	 Stvaranje minimalnih organizacijskih, prostornih i tehničkih uslova  za rad svih mjesnih zajednica 

na području općine Jablanica u skladu sa dobrim praksama u upravljanju mjesnim zajednicama, 
uvođenje programa obuke za osobe zadužene za rad sa mjesnim zajednicama kao i veća finansijska 
izdvajanja za  troškove rada mjesnih zajednica;

•	 Unapređenje saradnje između nadležnih službi u  Općine, javnih/ komunalnih preduzeća  i 
mjesnih zajednica  kako bi se obezbijedile odgovarajuće komunalne usluge građanima, podržale 
akcije zašite životne sredine i osigurali planovi i podrška  djelovanju u kriznim situacijama;

•	 Jačanje kapaciteta i uloge mjesne zajednice u kvalitetnoj podršci socijalno ugroženim grupama 
stanovništva ali i jačanje njihove uloge u organizaciji građanskih volonterskih radnih akcija.

5. Vizija razvoja mjesnih zajednica kroz model Mjesna zajednica kao društveni centar sprovodiće se 
kroz sljedeće identifikovane funkcionalne oblasti:
•	 Osiguranje infrastrukturnih i tehničkih uslova kojim će se dugoročno ispuniti uloga mjesnih 

zajednica kao društvenog centra kao i formalno-pravno uređenje korištenja prostorija mjesne 
zajednice kao društvenog centra, centra kulture i sporta;

•	 Razvoj saradnje sa nevladinim organizacijama, naročito saradnje sa udruženjima koja zastupaju 
interese mladih, žena i osoba sa invaliditetom, i jačanje svijesti o ulozi nevladinih organizacija i 
mogućnostima za konkretnu saradnju mjesnih zajednica sa nevladinim organizacijama;

•	 Kontinuirano izdvajanje namjenskih sredstava za kulturu, sport i društvena događanja, kao i 
podsticanje inicijativa koje promovišu aktivizam pojedinaca u mjesnim zajednicama;

•	 Osiguranje pristupa i adekvatnih sadržaja za različite ugrožene skupine u mjesnoj zajednici kroz 
programe podrške Općine, donatorske programe i aktivniji angažman mjesnih zajednica.

6. Vizija razvoja mjesnih zajednica kroz model Mjesna zajednica kao prostor za učešće građana u 
donošenju odluka sprovodiće se kroz sljedeće identifikovane funkcionalne oblasti:
•	 Osiguranje prostora za okupljanje građana s ciljem njihovog učešća u procesima donošenja 

odluka na lokalnom nivou;
•	 Utvrđivanje inovativnih mehanizama za proaktivnije učešće građana u javnim raspravama i 

drugim oblicima građanskog učešća u poslovima mjesne samouprave; 
•	 Afirmisanje djelovanje foruma građana kao oblika demokratskog odlučivanja, promocijom 

sadržaja koji prate organizaciju i ishode foruma;
•	 Uspostavljanje učinkovitije komunikacije i većeg stepena informisanosti građana o pitanjima 

važnim za građansko učešće u  donošenju odluka.

7. Slijedom ovog zaključka, Načelnik će u roku od 90 dana od dana usvajanja Vizije, putem svojih stručnih 
službi izraditi Operativni plan za implementaciju Vizije. 

Operativni plan treba da sadrži pregled svih projekata i aktivnosti koje će biti preduzete u 
narednom trogodišnjem periodu kako bi se implementirala Vizija, a naročito u pogledu definisanih 
modela i funkcionalnih oblasti djelovanja mjesnih zajednica. Pored projekata i aktivnosti, Operativnim 
planom će se utvrditi i vremenski rokovi za implementaciju aktivnosti, očekivani rezultati, nosioci 
realizacije, neophodna finansijska sredstva, načini mjerenja učinaka i nadzora nad implementacijom 
Operativnog plana Vizije, kao i dinamika izvještavanja.

8. Kroz izradu Operativnog plana posebno je važno da se identifikuju oni projekti i aktivnosti koji će 
doprinijeti što većem uključivanju  različitih kategorija stanovništva u organe mjesne zajednice, čime će 
se osigurati  reprezentativnost i njihova proporcionalnost zastupanja i rada, a naročito vodeći računa o 
zastupljenosti žena i mladih. 

***

Na osnovu člana 18. Statuta općine Jablanica (“Službeni glasnik općine Jablanica” broj: 2/09, 8/16 i 2/20), 
Općinsko vijeće Općine  Jablanica, na 21. sjednici održanoj dana 29.09.2022. godine,  d o n o s i

ODLUKU

Član 1.
Potvrđuje se Odluka o utvrđivanju standarda i kriterija za imenovanja na upražnjenje pozicije u 

reguliranim organima Općine Jablanica, broj: 02-02-1963-3/22-20 od 30.08.2022. godine.

Član 2.
Zahtjev Općinskog načelnika br. 01-04-2027/22 od 02.09.2022.godine za preispitivanje Odluke 

o utvrđivanju standarda i kriterija za imenovanja na upražnjenje pozicije u reguliranim organima Općine 
Jablanica, broj: 02-02-1963-3/22-20 od 30.08.2022. godine se odbija kao neosnovan.

Član 3.
Ova Odluka stupa na snagu danom donošenja i objavit će se u “Službenom glasniku Općine Jablanica”.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-9/22-21
Jablanica, 28.09.2022.g

***

Na osnovu člana 13. stav 2. alineja 5. i člana 35. stav 3. Zakona o principima lokalne samouprave 
u Federaciji Bosne i Hercegovine („Službene novine Federacije Bosne i Hercegovine“ broj: 49/06), člana 41. 
stav 1. tačka 2.  i 9.Zakona o lokalnoj samoupravi («Službene novine HNK», broj: 4/00) i člana 18. Statuta 
općine Jablanica («Službeni glasnik Općine Jablanica» broj 2/09, 8/16, 2/20), postupajući po zahtjevu Džino 
(Ibro) Ekrema, iz Jablanice, Općinsko vijeće Jablanica na 21. sjednici održanoj dana 29.09.2022. godine, 
donijelo je

Z A K LJ U Č A K

I
DAJE SE saglasnost Džino (Ibro) Ekremu, iz Jablanice, da u svrhu  izgradnje priključka na magistralnu 

cestu  M-16.2 dionica 003 Prozor – Jablanica 1, može koristiti pravo prolaza preko parcele označene kao k.č. 
broj 788/1, zvana “Pojas uz Neretvu”, u naravi pašnjak 5. klase, površine 3540 m2, upisana u katastarsko-
knjižni uložak broj 297 K.O. Čehari, vlasništvo Općine Jablanica sa 1/1 dijela.

II
 Zaključak stupa na snagu danom donošenja.

O b r a z l o ž e nj e
Općinskom vijeću Jablanica, putem Službe za upravu za geodetske, imovinsko-pravne poslove i 

katastar nekretnina Općine Jablanica, obratio se Džino (Ibro) Ekrem iz Jablanice, podneskom broj 05-27-
2148/22 od 20.09.2022. godine, kojim se traži saglasnost za korištenje prava prolaza preko parcele označene 
kao k.č. broj 788/1 K.O. Čehari. 

U podnesku se navodi da je Džino Ekrem vlasnik sa 1/1 dijela parcele označene kao k.č. broj 
788/3 K.O. Čehari, koju je kupio od Općine Jablanica u svrhu izgradnje stambeno-poslovnog objekta, a da je 
saglasnost za prolaz preko parcele broj 788/1 K.O. Čehari potrebna u svrhu izgradnje priključka na magistralni 
put M-16. 

Uz zahtjev je priložena fotokopija Obavijesti JP „Ceste FBiH“ broj 01-02.3-2172-1/22-IM od 
11.04.2022. godine, u kojoj se između ostalog navodi da ukoliko se radijusu krivina priključka budu pružali 
ispred parcela koje nisu u vlasništvu podnosioca zahtjeva, potrebno je dostaviti i njihovu saglasnost.

 Razmatrajući podnesak utvrđeno je da je Urbanističko-tehničkim uslovima Službe za upravu za 
prostorno uređenje, građenje, zaštitu okoline i stambeno-komunalne poslove Općine Jablanica broj 04/3-I-
25-179/07 od 21.08.2020. godine, izdatim u postupku legalizacije pokrenutom po zahtjevu Džino Ekrema 
utvrđeno da kolski i pješački pristup parceli broj 788/3  K.O. čehari obezbijediti preko katastarske parcele 
označene brjem 1079/1 K.O. Čehari, odnosno sa magistralne ceste M-16.2 Prozor – Jablanica, sa kojeg se 
prilazi spratu objekta, ali da je potrebno obezbijediti prilaz parceli i preko katastarske parcele označene brojem 
788/1 K.O. Čehari, jer se preko iste prilazi prizemlju i suterenu objekta.

Takođe je utvrđeno da je Rješenjem Općinskog vijeća Jablanica broj 01/3-02-730-XXII-8/02 od 
16.07.2002. godine, dodijeljeno  Džino Ekremu na trajno korištenje građevinsko zemljište, označeno kao 
k.č. broj 1102/7 K.O. Jablanica (označeno po starom premjeru) u površini od 500 m2, u svrhu formiranja 
građevinske parcele i izgradnju stambeno-poslovnog objekta.

 
Članom 13. stav 2. alineja 5. i članom 35. stav 3. Zakona o principima lokalne samouprave u 

Federaciji Bosne i Hercegovine („Službene novine Federacije Bosne i Hercegovine“ broj: 49/06), propisana 
je nadležnost vijeća o upravljanju imovinom općine, odnosno članom 13.stav 2. alineja 5.  propisano je da 
Vijeće u okviru svojih nadležnosti donosi odluke o upravljanju i raspolaganju imovinom jedinice lokalne 
samouprave, a članom 35. stav 3. definisano je da Vijeće odlučuje o pribavljanju, korištenju, upravljanju i 
raspolaganju imovinom jedinice lokalne samouprave.

Članom 41. stav 1. tačka 2. Zakona o lokalnoj samoupravi («Službene novine HNK», broj: 4/00) 
propisano je da Općinsko vijeće donosi odluke, druge propise i opće akte iz samoupravne nadležnosti općine, 
dok je tačkom 9. propisano da donosi odluke o sticanju, otuđenju i opterećenju općinske imovine.

Članom 18. Statuta općine Jablanica («Službeni glasnik Općine Jablanica» broj 2/09, 8/16, 2/20) 
propisano je da Općinsko vijeće Jablanica donosi odluke o upravljanju i raspolaganju imovinom Općine.

Obzirom da Općinsko vijeće upravlja i raspolaže imovinom Općine Jaablanica, te činjenici da je 
samim Urbanističko-tehničkim uslovima Službe za upravu za prostorno uređenje, građenje, zaštitu okoline i 
stambeno-komunalne poslove Općine Jablanica broj 04/3-I-25-179/07 od 21.08.2020. godine, propisano da je 
potrebno obezbjediti pristup preko parcele označene kao k.č. broj 788/1 K.O. Čehari, za građevinski objekat 
koji je izgrađen na zemljištu koje je dodijeljeno Rješenjem Općinskog vijeća Jablanica broj 01/3-02-730-
XXII-8/02 od 16.07.2002. godine, odnosno u cilju ishodovanja neophodnih odobrenja za izgrađeni objekat, 
riješeno je kao u dispozitivu ovog zaključka.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-8/22-21
Jablanica, 28.09.2022.g

***

Na osnovu člana 18. Statuta općine Jablanica (“Službeni glasnik općine Jablanica” broj: 2/09, 8/16 i 2/20), 
Općinsko vijeće Općine  Jablanica, na 21. sjednici održanoj dana 29.09.2022. godine,  d o n o s i

Z A K LJ U Č A K 

I
 Općinsko vijeće Općine Jablanica će na narednoj sjednici razmatrati Izvještaj o realizaciji propisanih 

preporuka datih od strane Generalnog revizora u Izvještaju o finansijskoj reviziji Općine Jablanica za 2020.
godinu.

II
 Ovaj Zaključak stupa na snagu danom donošenja i objavit će se u “Službenom glasniku Općine 

Jablanica”.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-1/22-21
Jablanica, 28.09.2022.g

***

Na osnovu člana 18. Statuta općine Jablanica (“Službeni glasnik općine Jablanica” broj: 2/09, 8/16 i 2/20), 
Općinsko vijeće Općine  Jablanica, na 21. sjednici održanoj dana 29.09.2022. godine,  d o n o s i

Z A K LJ U Č A K 

I
   Usvaja se Izvještaj JU OŠ “Suljo Čilić” Jablanica br. 01-40-51-556/22 od 20.06.2022.godine, o 

učenju i vladanju učenika u školskoj 2021/2022.

II
 Sastavni dio ovog Zaključka je Izvještaj iz prethodne tačke.



Broj 8 Strana 13 Službeni glasnik općine Jablanica 26. oktobar  2022.

III
 Ovaj Zaključak stupa na snagu danom donošenja i objavit će se u “Službenom glasniku Općine 

Jablanica”.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-5/22-21
Jablanica, 28.09.2022.g

***

Na osnovu člana 18. Statuta općine Jablanica (“Službeni glasnik općine Jablanica” broj: 2/09, 8/16 i 2/20), 
Općinsko vijeće Općine  Jablanica, na 21. sjednici održanoj dana 29.09.2022. godine,  d o n o s i

Z A K LJ U Č A K 

I
 Usvaja se Izvještaj JU Srednja škola Jablanica br. 02-40-364-1/22 od 16.09.2022.godine, o učenju i 

vladanju učenika u školskoj 2021/2022.

II
 Sastavni dio ovog Zaključka je Izvještaj iz prethodne tačke.

III
 Ovaj Zaključak stupa na snagu danom donošenja i objavit će se u “Službenom glasniku Općine 

Jablanica”.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-6/22-21
Jablanica, 28.09.2022.g

***

Na osnovu člana 18. Statuta općine Jablanica (“Službeni glasnik općine Jablanica” broj: 2/09, 8/16 i 2/20), 
Općinsko vijeće Općine  Jablanica, na 21. sjednici održanoj dana 29.09.2022. godine,  d o n o s i

Z A K LJ U Č A K 

I
 Usvaja se Izvještaj JU Dječije obdanište “Pčelica” br. 275/22 od 12.09.2022.godine, u pedagoškoj 

2021/2022.

II
 Sastavni dio ovog Zaključka je Izvještaj iz prethodne tačke.

III
 Ovaj Zaključak stupa na snagu danom donošenja i objavit će se u “Službenom glasniku Općine 

Jablanica”.

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2153-7/22-21
Jablanica, 28.09.2022.g

***

Na osnovu člana 18. Statuta općine Jablanica (“Sl. glasnik općine Jablanica”, broj: 2/09,8/16 i 2/20) 
i člana 3. Odluke o stipendijama Općine Jablanica – Prečišćen tekst (“Sl. glasnik općine Jablanica”, broj: 
6/13), Općinsko vijeće Općine Jablanica na 22. sjednici održanoj dana 26.10. godine, d o n o s i

O D L U K U
o visini i broju stipendija Općine Jablanica za 2022/2023. školsku-akademsku godinu

Član 1.
Za 2022/2023. školsku-akademsku godinu utvrđuje se sljedeći broj stipendija sa iznosima po 

kategorijama:

Kategorija 1 Studenti Svi 
aplikanti stipendija

Kategorija 2 Učenici srednjih škola 20 stipendija

Kategorija 3 Učenici srednjih škola aktivni i zaslužni članovi 
sportskih organizacija 10 stipendija

Kategorija 4 Učenici srednjih škola iz porodica korisnika boračke 
zaštite 20 stipendija

Kategorija 5 Učenici iz reda romske nacionalne manjine Svi 
aplikanti stipendija

Kategorija 6

Učenici koji su osnovnu školu završili odličnim 
uspjehom i upisali su prvi razred JU “Srednja škola 
Jablanica” kao i ostali učenici upisani u JU “Srednja 
škola Jablanica” koji su prethodni razred završili 
odličnim uspjehom

Svi 
aplikanti stipendija

Kategorija 7

a) Učenici upisani u JU “Srednja škola Jablanica” čiji su 
roditelji bez ikakvih novčanih primanja,
b) Učenici upisani u neku drugu srednju školu, čiji 
su roditelji bez ikakvih novčanih primanja, a imaju 
prebivalište na području Općine Jablanica.

Svi 
aplikanti stipendija

Broj stipendija u Kategoriji 1, Kategoriji 5, Kategoriji 6 i Kategoriji 7, shodno članu 20. i članu 
21. Odluke o stipendijama zavisit će od broja prijavljenih kandidata koji ispunjavaju opće i posebne uslove 
predviđene Odlukom o stipendijama.

Član 2.
Visina stipendija utvrđuje se u mjesečnim iznosima:

1. Studenti ......................................................................................... 160,00 KM
2. Učenici............................................................................................. 80,00 KM

Član 3.
Eventualno neraspoređene stipendije za 2022/2023. školsku-akademsku godinu u određenim 

kategorijama dodijeliti će Općinski načelnik:
	 Studentima koji su ispunili eliminatorne uslove ali se iz objektivnih razloga nisu u roku javili na 

konkurs za stipendije;

	 Učenicima koji su ispunili eliminatorne uslove i to po redosljedu na listi, u istoj ili drugoj 
kategoriji,u skladu sa Odlukom.

Član 4.
Nakon okončanog postupka dodijele stipendija po konkursu, ukoliko se ukaže potreba za slučajeve 

teškog socijalnog stanja za neizabrane aplikante, izuzetno, Općinski načelnik može odobriti najviše do 5 (pet) 
stipendija.

Član 5.
Sredstva iz člana 1. i člana 4. ove odluke obezbjedit će se iz budžeta Općine Jablanica.

Član 6.
Ova Odluka stupa na snagu danom objavljivanja u «Službenom glasniku Općine Jablanica».

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2482-1/22-22
Jablanica, 26.10.2022.g

***

Na osnovu člana 18. Statuta općine Jablanica (“Sl. glasnik općine Jablanica”, broj: 2/09,8/16 i 2/20) i 
člana 6. Odluke o stipendijama Općine Jablanica – Prečišćen tekst (“Sl. glasnik općine Jablanica”, broj: 6/13), 
Općinsko vijeće Općine Jablanica na 22. sjednici održanoj dana 26.10.2022. godine, d o n o s i

O D L U K U
o imenovanju Komisije za stipendije za 2022/2023. školsku-akademsku godinu

I
Imenuje se Komisija za stipendije za 2022/2023. školsku-akademsku godinu u sljedećem sastavu: 
1. Alen Alikadić, predsjednik
2. Alma Bajramović, član 
3. Amira Mursel-Čilić, član
4. Alma Ćosić, član 
5. Elma Zahirović, član

II
Zadatak Komisije iz člana I ove Odluke je da raspiše konkurs za dodjelu stipendija u 2022/2023. 

školskoj-akademskoj godinu, u skladu sa Odlukom o stipendijama Općine Jablanica i Odlukom o visini i broju 
stipendija Općine Jablanica za 2022/2023. školsku-akademsku godinu, razmotri prispjele prijave, utvrdi rang 
– listu kandidata u svim kategorijama koji ispunjavaju uslove, te u skladu sa članom 26. Odluke, zajedno sa 
Općinskim načelnikom razmotri prispjele prigovore.

III
Ova Odluka stupa na snagu danom objavljivanja u «Službenom glasniku Općine Jablanica». 

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2482-2/22-22
Jablanica, 26.10.2022.g

***



Broj 8 Strana 16 Službeni glasnik općine Jablanica 26. oktobar  2022.

Na osnovu člana 14. stav 4. Zakona o eksproprijaciji (‘’Službene novine FBiH’’, broj: 70/07, 36/10, 
25/12, 34/16) i člana 18. Statuta Općine Jablanica (‘’Službeni glasnik Općine Jablanica’’ broj 02/09, 8/16, 
2/20), Općinsko vijeće na 22. redovnoj sjednici održanoj dana 26.10.2022. godine, donijelo	je

O D L U K U

I
UTVRĐUJE SE DA JE OD JAVNOG INTERESA izgradnja 10(20) kV priključnog dalekovoda i 

izgradnja stubne transformatorske stanice STS 10(20)/0,4 kV „Ravna II“, pa se radi izvođenja radova može 
pristupiti nepotpunoj eksproprijaciji na dijelu zemljišta označenom kao:
	k.č. broj 1747, zv. „Put za D. Selo“, u naravi lokalni put, dobro u općoj upotrebi- putevi, površine 

12004 m2, upisana u ZK uložak broj 129 K.O. Glogošnica, Općina Jablanica sa 1/1 dijela.

II
 Utvrđuje se da je Javno preduzeće «Elektroprivreda BIH» d.d. Sarajevo, Podružnica 
«Elektrodistribucija» Mostar, korisnik nepotpune eksproprijacije za izgradnju priključnog dalekovoda i 
izgradnju stubne transformatorske stanice STS 10(20)/0,4 kV „Ravna II“, na zemljištu iz tačke I ove odluke.

III
 Protiv ove Odluke može se pokrenuti upravni spor podnošenjem tužbe Kantonalnom sudu Mostar u 
roku od 30 dana od dana dostavljanja ove odluke. Tužba se podnosi neposredno sudu.

IV
 Ova Odluka stupa na snagu danom donošenja, a ista će biti objavljena u Službenom glasniku Općine 
Jablanica.

O b r a z l o ž e nj e

Podneskom broj 03-42-11642-1/2022 od 06.10.2022. godine, zaprimljen dana 11.10.2022. godine, JP 
«Elektroprivreda BIH» d.d. Sarajevo, Podružnica «Elektrodistribucija» Mostar, obratilo se Službi za upravu 
za geodetske, imovinsko-pravne poslove i katastar nekretnina Općine Jablanica, sa prijedlogom da se na 
osnovu člana 14. stav 4. Zakona o eksproprijaciji “Službene novine FBiH” broj: 70/07, 36/10, 25/12), donese 
odluka o utvrđivanju  javnog interesa za izgradnju priključnog dalekovoda i izgradnju stubne transformatorske 
stanice STS 10(20)/0,4 kV „Ravna II“, na dijelu zemljišta označenom brojem katastarske parcele 1747 K.O. 
Glogošnica, te da se u te svrhe može pristupiti nepotpunoj eksproprijaciji navedenog zemljišta.

Uz zahtjev je priloženo:
	kopija pravosnažnog Rješenja broj: 04/1-19-1-264/21 od 25.08.2022. godine;
	zemljišnoknjižni izvadak broj 056-0-NAR-22-005 824 od 04.10.2022. godine;
	dokaz o uplati takse.

 Članom 14. stav 4.  Zakona o eksproprijaciji definisano je da Odluku o utvrđivanju javnog interesa 
za izgradnju objekata ili izvođenje radova na području općine donosi općinsko vijeće na čijem se području 
namjerava graditi objekat ili izvoditi radovi u skladu sa planskim dokumetima prostornog uređenja.

U cilju provođenja postupka nepotpune eksproprijacije ustanovljenjem služnosti na zemljištu koje je 
obuhvaćeno naprijed navedenim postupkom, u skladu sa članom 14. stav 4.  Zakona o eksproprijaciji Općinsko 
vijeće Jablanica riješilo je kao u dispozitivu ove odluke.

Odredba da se protiv ove Odluke može pokrenuti upravni spor, temelji se na odredbi člana 16. stav 5. 
Zakona o eksproprijaciji («Službene novine F BiH», broj: 70/07, 36/10, 25/12, 34/16 ).

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2482-3/22-22
Jablanica, 26.10.2022.g

***

Na osnovu člana 14. stav 4. Zakona o eksproprijaciji (‘’Službene novine FBiH’’, broj: 70/07, 36/10, 
25/12, 34/16) i člana 18. Statuta Općine Jablanica (‘’Službeni glasnik Općine Jablanica’’ broj 02/09, 8/16, 
2/20), Općinsko vijeće na 22. redovnoj sjednici održanoj dana 26.10.2022. godine, donijelo	je

O D L U K U

I
UTVRĐUJE SE DA JE OD JAVNOG INTERESA izgradnja 10(20) kV kablovskih podzemnih veza 

TS Ivan Krst I – Donja Jablanica Željeznička stanica i TS Ivan Krst I- Komadinovo vrelo, pa se radi izvođenja 
radova može pristupiti nepotpunoj eksproprijaciji na dijelu zemljišta označenom kao:
	k.č. broj 912/2, zvana „Put ka Glavošnici“, u naravi nekategorisani put, dobro u općoj upotrebi- putevi, 

površine 1333 m2, upisana u ZK uložak broj 99 K.O. Donja Jablanica, Općina Jablanica sa 1/1 dijela;
	k.č. broj 962, zvana „Jablanica M-17 Saraj“, u naravi magistralni put, dobro u općoj upotrebi- putevi, 

površine 13568 m2, upisana u ZK uložak broj 296 K.O. Donja Jablanica, Federalno ministarstvo za 
promet i komunikacije sa 1/1 dijela;

	k.č. broj 1160, zvana „Vještako jezero“, u naravi vještačko jezero, dobro u općoj upotrebi- vode, 
površine 167911 m2, upisana u ZK uložak broj 100 K.O. Donja Jablanica, Općina Jablanica sa 1/1 
dijela

II
 Utvrđuje se da je Javno preduzeće «Elektroprivreda BIH» d.d. Sarajevo, Podružnica «Elektrodistribucija» 
Mostar, korisnik nepotpune eksproprijacije za izgradnju 10(20) kV kablovskih podzemnih veza TS Ivan Krst 
I – Donja Jablanica Željeznička stanica i TS Ivan Krst I- Komadinovo vrelo, na zemljištu iz tačke I ove odluke.

III
 Protiv ove Odluke može se pokrenuti upravni spor podnošenjem tužbe Kantonalnom sudu Mostar u 
roku od 30 dana od dana dostavljanja ove odluke. Tužba se podnosi neposredno sudu.

IV
 Ova Odluka stupa na snagu danom donošenja, a ista će biti objavljena u Službenom glasniku Općine 
Jablanica.

O b r a z l o ž e nj e

Podneskom broj 03-42-11834-1/2022 od 12.10.2022. godine, zaprimljen dana 14.10.2022. godine, JP 
«Elektroprivreda BIH» d.d. Sarajevo, Podružnica «Elektrodistribucija» Mostar, obratilo se Službi za upravu za 
geodetske, imovinsko-pravne poslove i katastar nekretnina Općine Jablanica, sa prijedlogom da se na osnovu 
člana 14. stav 4. Zakona o eksproprijaciji “Službene novine FBiH” broj: 70/07, 36/10, 25/12), donese odluka 
o utvrđivanju  javnog interesa za izgradnju 10(20) kV kablovskih podzemnih veza TS Ivan Krst I – Donja 
Jablanica Željeznička stanica i TS Ivan Krst I- Komadinovo vrelo, na dijelu zemljišta označenom brojevima 
katastarskih parcela 912/2, 962 i 1160 K.O. Donja Jablanica, te da se u te svrhe može pristupiti nepotpunoj 
eksproprijaciji navedenog zemljišta.

Uz zahtjev je priloženo:
	kopija pravosnažnog Rješenja broj: 04/1-19-1-341/21 od 30.06.2022. godine;
	zemljišnoknjižni izvadak broj 056-0-NAR-22-005 546 od 21.09.2022. godine;
	zemljišnoknjižni izvadak broj 056-0-NAR-22-005 547 od 21.09.2022. godine;
	zemljišnoknjižni izvadak broj 056-0-NAR-22-005 548 od 21.09.2022. godine;
	dokaz o uplati takse.

Članom 14. stav 4.  Zakona o eksproprijaciji definisano je da Odluku o utvrđivanju javnog interesa 
za izgradnju objekata ili izvođenje radova na području općine donosi općinsko vijeće na čijem se području 
namjerava graditi objekat ili izvoditi radovi u skladu sa planskim dokumetima prostornog uređenja.

U cilju provođenja postupka nepotpune eksproprijacije ustanovljenjem služnosti na zemljištu koje je 
obuhvaćeno naprijed navedenim postupkom, u skladu sa članom 14. stav 4.  Zakona o eksproprijaciji Općinsko 
vijeće Jablanica riješilo je kao u dispozitivu ove odluke.

Odredba da se protiv ove Odluke može pokrenuti upravni spor, temelji se na odredbi člana 16. stav 5. 
Zakona o eksproprijaciji («Službene novine F BiH», broj: 70/07, 36/10, 25/12, 34/16 ).

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                    PREDSJEDAVAJUĆI OV-a
         OPĆINSKO VIJEĆE                                                                     Emir Muratović,BA ing.građ.,s.r.

Broj:02-02-2482-4/22-22
Jablanica, 26.10.2022.g

***

Na osnovu člana 104a. Zakona o osnovnom odgoju i obrazovanju („Službene novine HNK“, broj 
: 5/00, 4/04 i 5/04), člana 12. stav 3. Zakona o ministarskim, vladinim i drugim imenovanjima Federacije 
Bosne i Hercegovine («Službene novine Federacije BiH», broj:12/03, 34/03 i 65/13), člana 41. Statuta općine 
Jablanica («Službeni glasnik općine Jablanica», broj: 2/09, 8/16 i 2/20), člana 13. Odluke o preuzimanju 
i daljem obavljanju osnivačkih, vlasničkih i drugih prava nad Javnom ustanovom Osnovna škola „Suljo 
Čilić“ Jablanica (Sl. glasnik općine Jablanica, broj: 2/03, 7/04 i 2/06), shodno odredbama Uputstva o izboru 
i imenovanju školskih odbora osnovnih i srednjih škola („Službene novine Herecgovačko-neretvanskog 
kantona“, broj: 2/05 i 5/05) i člana 13. Odluke o postupku i kriterijima za imenovanja na pozicije u reguliranim 
organima Općine Jablanica («Službeni glasnik Općine Jablanica», broj: 4/15), na prijedlog Vijeća roditelja 
Javne ustanove  Osnovna škola „Suljo Čilić“ Jablanica,   Općinski načelnik,  d o n i o   j e  

R J E Š E NJ E
o imenovanju člana Školskog odbora JU Osnovna škola „Suljo Čilić“ Jablanica

I
 U Školski odbor Javne ustanove  Osnovna škola „Suljo Čilić“ Jablanica imenuju se:

Ermin Budim,    član  - predstavnik roditelja

II
 Imenovanje se vrši na period od četiri (4) godine, računajući od 09.10.2022.godine.

III
 Školski odbor iz člana I Rješenja donosi godišnji plan i program rada škole i prati njegovo ostvarivanje; 

raspisuje konkurs za izbor direktora i prijem ostalih radnika  škole; imenuje i razrješava direktora uz predhodnu 
saglasnost Ministarstva; daje direktoru smjernice i prijedloge o pitanjima od interesa za poboljšanje rada škole; 
rješava o upravnoj stvari iz svog djelokruga kao prvostepeni i drugostepeni organ; donosi opća akta škole; 
razmatra i rješava žalbe i prigovore učenika i roditelja; razmatra primjedbe i prijedloge građana o pitanjima 
od interesa za rad škole; podnosi osnivaču najmanje jednom godišnje izvještaj o poslovanju i odgovara za 
rezultate rada i obavlja  druge poslove u skladu sa Zakonom, aktom o osnivanju i Statutom Škole.

Školski odbor je odgovoran za utvrđivanje i provođenje poslovne politike škole, generalno rukovođenje 
radom škole i djelotvornu upotrebu kadrovskih i materijalnih resursa škole.     

IV
Ovo Rješenje stupa na snagu danom donošenja i objaviće se u «Službenom glasniku Općine Jablanica».

Federacija Bosne i Hercegovine                    
Hercegovačko-neretvanski kanton

        OPĆINA JABLANICA                                                          OPĆINSKI NAČELNIK
         OPĆINSKI NAČELNIK                                                                           Damir Šabanović s.r.

Broj: 01-34-2-2080/22 –Rj.
Jablanica, 03.10.2022.g



Broj 8 Strana 20 Službeni glasnik općine Jablanica 26. oktobar  2022.


